
GOUVÈNÈ CUOMO ANONSE PATENARYA ETA A POU AMELYORE AKSÈ NAN SÈVIS LEGAL POU 

NOUYÒKÈ DEFAVORIZE YO 

 
Jodi a, Gouvènè Andrew M. Cuomo te anonse yon patenarya ant Biwo Eta pou Granmoun Aje ak Biwo 
Administrasyon Tribinal Eta a ak Asosyasyon Bawo Eta New York pou jwenn nouvo fason pou pi byen ofri 
sèvis egal pou sitwayen aje ak Nouyòkè andikape yo.  
 
Gouvènè Cuomo di konsa, “Aksè nan sèvis legal gen anpil enpòtans, sitou pou granmoun aje ak sitwayen 
andikape yo. Patenarya sa a devlope sou efò eta a te deja fè pou asire Nouyòkè andikape yo jwenn 
tretman san patipri, epitou pou yo jwenn aksè nan menm posiblite jistis ki disponib pou lòt yo.” 
 
Efò kolaborasyon an pral idantifye bezwen legal ak anpèchman nan jistis granmoun aje ak moun 
andikape yo jwenn. Patnè ki konsène nan efò a pral devlope yon plan estratejik pou itilize resous ki la 
deja yo avèk plis efikasite, tankou pwogram avoka gratis, pou sible zòn ki gen pi gwo bezwen yo.  
 
Pou Nouyòkè aje ak moun andikape yo, aksè nan sèvis legal ki pa chè kapab yon faktè enpòtan nan 
mwayen yo genyen pou kontinye viv lakay yo ak nan kominote yo chwazi. Pwoblèm finansye, pwoblèm 
pou jwenn swen sante ak pwoblèm fanmi kapab reprezante pwoblèm legal ki konplike. Pou detèmine si 
pwogram ki la deja yo konvnab, patenarya a pral evalye bezwen legal yo, epitou l ap idantifye pwogram 
ak resous asistans legal yo. L ap fè etid sou founisè sèvis legal yo, avoka yo, jij yo, piblik jeneral la, ak 
ajans pou granmoun aje ki baze nan konte a epi ki alatèt Pwogram Asistans Legal Granmoun Aje yo. 
 
L ap devlope tou yon envantè resous legal, epitou l ap fè yon analiz mankman nan aksè nan jistis. Yon 
“Gwoup Refleksyon”—ki gen ladan avoka, jij, pwofesyonèl swen sante, espè sou vyeyès ak andikap, ak 
lòt—ap prepare yon pwojè pou bay pi bon fason pou jwenn sèvis legal ki pa chè pou popilasyon sib yo ak 
founisè yo.  
 
Yo prevwa patenarya a ap ofri plizyè kalite pwogram ak zouti edikasyonèl, tankou yon sitwèb 
konvèsasyonèl, yon seri fowòm kominotè pou bay sansibilizasyon sou pwoblèm legal popilasyon sib yo 
genyen souvan, ak yon zouti oto-evalyasyon preparasyon granmoun aje yo, yon trete legal pou avoka yo 
ak lòt pwofesyonèl yo, ak estrateji pou ogmante disponiblite sèvis legal gratis oswa ki pa koute chè. Se 

Robert Abrams, Esq. ki te fasilite patenarya a. Li se yon pratisyen ak defansè lwa anfavè granmoun aje 
depi lontan. 
 
Greg Olsen, Direktè Pwovizwa Biwo Eta New York pou Granmoun Aje, di konsa, “Nou kontan pou 
patisipe nan patenarya enteresan sa a. Biwo Eta New York pou Granmoun Aje alatèt yon Pwogram 
Asistans Legal pou granmoun aje ki, akòz bezwen ekonomik oswa sosyal, pa ta ka jwenn asistans yon 
avoka, sa k ap anpeche yo jwenn jistis. Sitwayen sa yo gen yon dwa pou resevwa èd yo bezwen nan 
chèche jistis ki asosye avèk pwoblèm konsènan lojman, sante ak swen alontèm, eksplwatasyon finansye, 
abi fizik ak abi mantal, responsablite sou yo, travay, diskriminasyon, moun ki pou pran swen yo, ak anpil 
lòt pwoblèm.”  
 
Jij Administratif Prensipal Eta New York, A. Gail Prudenti, di konsa, “Lè nou asire aksè serye nan jistis pou 
tout Nouyòkè yo se yon bagay ki enpòtan pou manda konstitisyonèl sistèm tribinal la ak yon priyorite 
pou Jij Prensipal Jonathan Lippman. Bezwen sèvis legal granmoun aje yo, moun ki andikape yo, ak lòt 
popilasyon defavorize yo kontinye ap ogmante pandan n ap debat avèk efè pèsistan bès ekonomik lan. 
Mwen kontan paske Biwo Administrasyon Tribinal, branch administrasyon sistèm tribinal Eta New York, 
jwenn posiblite pou patisipe nan aksyon kolaborasyon sa a ki gen plizyè nivo, epi k ap chèche solisyon ki 
annamoni avèk reyalite fiskal jodi a, pou amelyore aksè legal pou manm popilasyon yo ak founisè sèvis 
yo. Jwenn aksè nan sèvis legal sivil konvnab ki pa chè gen anpil enpòtans pou reyalize rezilta yo, souvan 
pou fè diferans ant jwenn abri ak vin sanzabri, epi ant jwenn oswa pèdi aksè nan swen sante ak lòt 
bezwen debaz. Mwen pa ka tann pou pwogrè patenarya inik sa a ap bay nan domèn enpòtan sa a.”  
 
Seymour W. James, Jr., Prezidan Asosyasyon Bawo Eta New York, di konsa, “Mwayen pou jwenn konsèy 
legal kapab fè yon gwo diferans nan byennèt lòt adilt ak moun ki andikape. Manm nou yo ede satisfè 
bezwen sa yo lè yo sèvi kòm volontè pou bay anpil ak yon pakèt èdtan sèvis pou gratis chak ane. 
Asosyasyon Bawo Eta New York kontan pou patisipe nan efò yo pou detèmine fason ki pi bon pou satisfè 
bezwen legal popilasyon defavorab sa yo.”  

